განმარტებითი ბარათი

„2018 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2017 წლის 28 დეკემბრის N592 დადგენილებაში ცვლილების შეტანის თაობაზე
საქართველოს მთავრობის დადგენილების პროექტზე

ინფორმაცია სამართლებრივი აქტის პროექტის შესახებ

დადგენილების პროექტის მომზადება განპირობებულია შემდეგი გარემოებით:
 „რეფერალური მომსახურების“ სახელმწიფო პროგრამის „სტიქიური უბედურებების, კატასტროფების, საგანგებო სიტუაციების, კონფლიქტურ რეგიონებში დაზარალებულ მოქალაქეთა და საქართველოს მთავრობის მიერ განსაზღვრული სხვა შემთხვევების დროს მოსახლეობის სამედიცინო დახმარების“ კომპონენტისთვის 2018 წელს გამოყოფილი ბიუჯეტი შეადგენს 22 295 000 ლარს. აღნიშნულ კომპონენტში ფიქსირდება გარკვეული დეფიციტი (მოხსენებითი ბარათი N01-4224/ს 24.10.18).
სსიპ სოციალური მომსახურების სააგენტოდან მიღებული ინფორმაციის თანახმად, „იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ პაციენტთა მკურნალობის“ სახელმწიფო პროგრამის ,,იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ 18 წლამდე ასაკის ბავშვთა სტაციონარულ მომსახურების“ კომპონენტის ფარგლებში, ასევე, ფიქსირდება დეფიციტი. კერძოდ, დღეის მდგომარეობით, 2018 წელს ასანაზღაურებული თანხა (დეკემბერი - სექტემბრის ჩათვლით, 10 თვის ხარჯი) უკვე შეადგენს 316 730, 38 ლარს, რაც უკვე 16 730, 38 ლარით აჭარბებს კომპონენტის 2018 წლის ბიუჯეტს (300.0 ათასი ლარი). არსებული ხარჯვის გათვალისწინებით წლის ბოლომდე მოსალოდნელი ხარჯი შეადგენს 390.2 ათას ლარს. ასევე, დეფიციტი ფიქსირდება ამავე პროგრამის სპეციფიკური მედიკამენტებით უზრუნველყოფის კომპონენტის ფარგლებში.

ზემოაღნიშნულის თაობაზე სამინისტრომ მიმართა საქართველოს ფინანსთა სამინისტროს. მიღებული პასუხის (N04-02/131989 22.10.18) თანახმად, ფინანსთა სამინისტრო თანახმაა, 2018 წლის იანვარ-ივნისში გამოცხადებული ტენდერების შედეგად წარმოქმნილი ეკონომიებიდან 900 000 ლარი გამოყენებულ იქნას „რეფერალური მომსახურების“  პროგრამის ხარჯების დასაფარად, ასევე 157 550 ლარი „იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ პაციენტთა მკურნალობის“ სახელმწიფო პროგრამის ფარგლებში არსებული ვალდებულებების დასაფარად. ხოლო „იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ პაციენტთა მკურნალობის“ სახელმწიფო პროგრამის ფარგლებში დაფიქსირებული დეფიციტის შესავსებად მიმართულ იქნა „დედათა და ბავშვთა ჯანმრთელობის“ სახელმწიფო პროგრამის „ანტენატალური მეთვალყურეობის“ კომპონენტში არსებული რესურსი 241 100 ლარის ოდენობით.

ასევე, ეკონომიკური დეპარტამენტის მიერ მოწოდებულია ინფორმაცია (წერილი N01-4757/ს 09.11.2018წ) სსიპ - სოციალური მომსახურების სააგენტოსა (მიმდინარე წლის 9 ნოემბრის N04/60304 წერილი) და სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის (მიმდინარე წლის 9 ნოემბრის N06/4621 წერილი) მიერ განსახორციელებელი პროგრამის ფარგლებში არსებული რესურსების შესახებ. კერძოდ, დაავადებათა კონტროლის ცენტრის ინფორმაციით, ტუბერკულოზის მართვის პროგრამაში დარჩენილია რესურსი  950 000 ლარი, მათ შორის: ა) პროგრამული კოდი - 35 03 02 07 02  ლაბორატორიული კონტროლი და ნახველის ლოჯისტიკის კომპონენტში მიმდინარე პერიოდისათვის  რესურსია არაუმეტეს 300 000 ლარი. ბ) პროგრამული კოდი - 35 03 02 07 03 ტუბერკულოზის სამკურნალო პირველი და მეორე რიგის (სრული ღირებულების არაუმეტეს 50%) მედიკამენტების შესყიდვის კომპონენტში მიმდინარე პერიოდისათვის რესურსია არაუმეტეს 650 000 ლარი.

ასევე, სააგენტოს ინფორმაციით, ,,დედათა და ბავშვთა ჯანმრთელობის სახელმწიფო პროგრამის“ ფარგლებში ფიქსირდება რესურსი 1 150 000 ლარის ოდენობით.

წარმოდგენილი პროექტით, აღნიშნული რესურსი 2 100 000 ლარის ოდენობით და ტენდერების შედეგად წარმოქმნილი ეკონომიებიდან 900 000 ლარი, სულ ჯამში 3 000 000 ლარის ოდენობით მიემართება რეფერალური მომსახურების სახელმწიფო პროგრამის საჭიროებათა უზრუნველსაყოფად.

პროექტის საფინანსო-ეკონომიკური გაანგარიშება

პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები

დაგეგმილი ღონისძიებების განხორციელების შედეგად მოხდება 2018 წელს გამოყოფილი ფინანსური რესურსების ეფექტური ხარჯვა და „რეფერალური მოსმახურების“ და „იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ პაციენტთა მკურნალობის“ სახელმწიფო პროგრამით გათვალისწინებული ღონისძიებების უწყვეტი განხორციელება.
პროექტის განხორციელების ვადები

ცვლილება ამოქმედდება გამოქვეყნებისთანავე.
პროექტის ავტორი და წარმდგენი

პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
